
YÜNG NGÜ 60

1.  Yesu yi ta ta wu matima kaye ga ne?
-Yesu yi ga, “wu kpara emala ga made da?”

2.  Wu matima mala lugu ta ga ne?
-Wu gara wu kpara fi ta ga Yesu de Yona muru Babatiza, gara uwu ga Yesu de Elijah, gara uwu fi ta Yesu de Nebi te zuku agbu kpi.

3.  Yesu ta de yona muru babatiza, Elijah, wala nebi te zuku gbu kpi?
-Abala de.

4.  Gara ngu ta te Yesu yi ta matima kaye di ta ga neh?
-Yesu yi ta ta uwu ga, “yi mal ndayi ga made da?

5.  Petero mala lugu ta ga ne?
-Fu Petero amal lugu ga, “mu de Christo.”

6.  Te ni le de ga Yesu de me muru kuwa de la, ni ti eyi akuwa?
-Abala de.

7.  Yesu mala ta fu wu matima kaye teka ngu ta te ena akoro ne ga ne?
-Ga wu chogboro wu kpara ena amoro Yesu, fa azuku ye agbu kpi fu tanga wu sikpi bata.

8.  E ta te mere fu Yesu fu da ne neh?
-Yesu fu ta teye engegira wu Petero, James ake Yona.

9.  Gbu ngu de ga yesu fu ta teye ne ne baye?
-Gbu gbu ga me ta te di to gufu Yesu ne koro ta to kpa tanu.

10.  Elijah ta de da?
-Elijah de ade Nebi ka me ö wu yaka tala Yesu de ne.

-Gugu ta, ö Elijah kpi ta la de ne, me za ta engu kpa gbu kpi.

11.  Moses ta de da?
-Moses kusa ta wu Israel agbu Egypt maye.
-Gugu ta, te Moses kpi ta ne, fu me ta aza kuru Moses kpagbu kpi.

12.  Elijah du koro ta fu koto ne baye?
-Me de wo tima ta wu Elijah ake Moses kpagbu kpi koto maye de wu mala ngu de Yesu.

13.  Me le ta de wu Elijah ake Mose romo fu Yesu ne teka ne?
-Me le ta de wu Elijah ake Moses de wu mala zuka ngu fu Yesu teka kpi te ekoro fefe ne.

14.  Me de wo mala ta fu wu matima ga ne?
-Ga Yesu de me muru kuwa, ga wu je ngu te engu emala.
-Bi wu Yuda de ta gbu ra ka wu Yesu ne wuh ta de wu kpara te wu cika nga wu nu.

-Wu muru nu ecika ta nga bi wu kabiliki.
-Ka eta te ko ka Israel uru ta ngara ne, ambuta fu wu muru nu ambu teka amaka geni fu wu kabiliki.

-De bala ne, wu muru nu la enu ta de wu nu ka uwu nengete teka amaka emazu fu wu kabiliki ka uwu ‘buru.

-Ka eta te wu nu nengete ne, wu ra ta kpala de wu kabiliki ka uwu.

-Ka ete wu muru zi de wu siti nu ta ladu teka azi de azu kabiliki kaye gbu biti.

-Wu muru kabiliki la ebanda ta wu balikiki ka uwu gbu biti ne baye?

-Ö biti koro la de ne, wu muru nu ereke ta wu da de wu ti a ce mingiti birimgbo.

-Te wu reke wu e la eyi ‘buru la, fu muru nu la aliki wu kabiliki kaye gbugbu to emingiti la.

-Wu muru nu era ta emengiti ne ka ne?

-Teka abanda wu kabiliki de gbu e la.
-Ka ete muru nu la era emingiti ne, a ta baka mingiti la.

-Muru zi de wu nu ti ta akoro ekute wu kabiliki ö akoro la fu muru nu la de ne de.

-Gbu gara ra, Yesu tona ta agutomu ngu fu wu kpara.

Ni Tanga La Yona 10:7

7-Fu Yesu ta amala ga, “ma mala fu yi fafa nu, ma de mingiti fu wu kabiliki.”

-Yesu le ta amala ga ne, te engu mala ga ni de mingiti fu wu kabiliki ne?

-Yesu emala ta ga ni de kaje te ni ena akuwa ka kpi tete ne.

-Bu baka ta te muru nu ta de mingiti teka akuwa wu kabiliki ka kpi ne, Yesu de mingiti teka akuwa ni ka kpi.

-Bu baka ta te wu siti nu eza azu wu kabiliki la ne, wu sti ngu de wu kpi de wu Satana le teka azu wu kpara.

-Bu baka tate te wu muru zi ta kpatanu teka azi wu kabiliki ne, Satana de wu dayemona kaye le ta teka azi wu kpara ‘buru.

-Bu baka muru zi ne, Satana zi ta wu kundu yi ayi de wu bi re.

-Satana ezi wu kpara teka a siti uwu.

-Bu baka ete muru wu nu ele wu kabiliki kaye ne, Yesu ele wu kabiliki kaye kpa bala.

-Wu kabiliki ka Yesu ne de wu da?

-Uwu te wu wu ga wu siti ngu kani ekoro de kpi, te wu i Yesu teka akuwa uwu ne.

-Yesu le akuwa ni ka wu siti ngu de kpi.
-Yesu le teka akuwa ni ka Satana de wu dayemona kaye.

-Gara ngu ta te Yesu mala ga neh?

Ni Tanga La Yona 10:8

8-Fu Yesu amala ga, “wu kpara te uwu koro engegira ra de la, wu de wu muru zi de wu kpara te uwu za wu e ka wu kpara de wazi,
wu kabiliki je ngu ka uwu de.

-Ö wu yaka ta la Yesu de ne, wu gara wu kpara koro ta afiti wu Yuda ga nai de muru kuwa.

-Yesu mala ta ga wu kpara la ta baka wu muru zi de wu kpara te uwu gburu e ka wu kpara la.

-Ga ngu ta te Yesu mala ga ne?

Ni Tanga La Yona 10:9

9-Fu Yesu amala ga, “ma de mingiti; kpara te ena ari etu ra ena kuwa.  Ana akoro kpatanu fa akoro kpasambu, fa amaka e mazu.”

-Yesu mala ta ga ni mingiti birimgbo te ni na akuwa tete ne.

-Bu baka ta te mingiti ka mbu kw wu nu la bu birimgbo ne, Yesu de mingiti kuwa bu maye.

-Wu gara wu kpara emala ga wu mingiti gbe teka anu kpaka me.
-Da wu.

-Gara wu kpara emala ga mingiti ladu te koro kpaka wu kundu ni anu kpaka ne.
-Dela kpa wu.

-Yesu mala ta ga ni de mingiti te ni na akuwa tete bu mini.

-Gbu ra ka wu Noah, me mala ta fu Noah ga a ö mingiti kurumgba la ta fe?
-Bu birimgbo.

-Mingiti kurumgba ka Noah egu tomu ngu teka Yesu fu ni ne baye?

-Bu baka ta te mingiti kurumgba ka Noah de birimgbo ne, Yesu de mingiti ka kuwa bu maye.

-Bu baka te te wu kpara te uwu ri agbu kurumgba ka Noah te mingiti de birmgbo la kuwa ne, wu kpara te uwu le ngu Yesu ena akuwa 
kpa bala.

-Gara ngu ta te Yesu mala ga ne?

Ni Tanga La Yona 10:10

10-Fu Yesu amala ga, “muru zi ekoro ndaye bu teka azi e, asiti e de amoro; ma koro de wuh maka kuwa, de wu kuwa fi bedi.”

-Yesu mala ga muru zi ekoro ndaye bu teka azi e, amoro de asiti.

-Muru zi te ekoro ndaye bu teka a zi e, amoro de a siti e ne de da?
-Ade Satana.

-Yesu koro ta kpagbu kpi amere neh?
-Yesu koro ta teka akuwa ni, akuwa ni za fi bedi.

-Wu Yesu ake Satana wu birimgbo de.

-Satana koro ta teka a zi e, amoro de asiti wu kabiliki.
-Yesu koro ndaye teka akuwa wu kabiliki la.

-Gara ngu ta te Yesu mala ga neh?

Ni Tanga La Yona 10:11

11-Fu Yesu amala ga, “ma de zuka muru wu nu.  Zuka muru wu nu eto teye teka wu kabiliki kaye.”

-Yesu mal ta ga ni de zuka muru wu kabiliki.

-Yesu mala ta ga ni le wu kabiliki kaye fasu, ni ti eyi akpi teka uwu.

-Yesu mala ta ga ni ti eyi akpi teka wu kabiliki kaye teka akuwa uwu ka wu siti ngu, ka kpi de ka Satana.

-Gara ngu ta te Yesu mala ga ne?

Ni Tanga La Yona 14:6

6-Fu Yesu ta amala alugu ga, “made kaje, de fafa nu de kuwa.  Kpara ti anu kpaka wuba de bu etura.”

-Yesu mala ta za ni de kaje te nu kpaka me.
-Te mu le awu kaje te nu kpaka me la, ale de mu le ngu Yesu.

-Yesu mala kpa ga ni de fanu.

-Temu le awu fanu la, ala de mu le ngu Yesu.

-Yesu mala kpa ga ni de kuwa.

-Temu le akuwa la, ale de mu le ngu Yesu.

-Kpara ti anu kpaka me de wo de bu etu Yesu.

